
Cénticlu armanescu easti multu vruti. Canticlu
vecljiu ari un itho ahoryea sh zboara zilipsiti tsi di multi ori
aspun isturli ahdndoasi. Ci suntu cantitsi tsi s-cintd
la arddz, ca suntu cantitsi di-mpadi 1 ti gioc, au und
mushuteatsa aleaptd. Tu cantitsli armaneshtsd nu s-canta
macarea 1 bearea, muljearea ca tsi s-hibd 1 chiraturi
di-aradd, ma s-cantd dorlu, jalea, vrearea. Atseali cantitsi
tsi suntu ti pezd au unid ironie multu find, ama fard
lishurets. Cantitsli veclji, dit folclor, suntu uni mari
yishteari tsi na fu datd. Ti cantitsli ndi, adrati dupu poezii
anyrapsiti di marlj a noshtsd poets clasits, va séa-i
haristusim al lali Hrista Lupci. Dapoaia, cantitsli nai fura
scoasl di compozitori tsi ninti di tuti anyrapsird poezii.
Tsi cara compozitsiili a lor nu suntu di naima aleaptili,
ahurhita a lor easti di mari simasii ti noi. Minduiescu aoa la
un barnu antreg di oaminj tsi u tinjisird poezia. Sh-anda
aspun poezil va s-dzaca creatsie literara sh-nu ndau rimi
arcati tu niscanti versuri goali, tsi nu aspun cani idee.

Ama tsi sh-patsa maratlu cantic ca ahurhi s-hiba
vatamat. Tora, ti furnjia cd lipseashti s-him la moda, ies tu
padi tuti ciudiili sh vor s-hiba canticu. Ma multu mi acatsa
lahtarea anda vedu tinirlji, sh-ashi ciushuits di minti di
,.cultura” tsi u au luatd dit lumea di-anvarliga amplina di
manele sh urnechi di naima pseftili, cum ia di buni tuti
chiraturli. Dimi na aspuni poetlu Spiru Fuchi ca ,,ari inshita
moda naud”. Tora va s-him sh-noi cat cama glari, ca ashi
vini chirolu. Va s-nd modernizam, sh modernitatea va
s-dzaca subiecte cat cama lishoari ta s-nu s-pidipseasca
laolu sh-ufiliseasca cartsuna, ca de, tsd yini zori s-ai

cd va s-agiundzem s-ascultdm cantitsi tsi aspun tsi ghini
easti la club, tsi s-aiba ca subiect paradzlji, bearea, zaiafetsli
sh tut tsi tsani di exteriorlu a nostru. Mini dzidc cd na
agiundzi canticlu ,, Tweet tweet, like like” cantat di pareia
Arméaname di Custantsa, und chirdturd fard mardzinj
ti-atsea cd nu acatsd tu isapi nu modernitatea, justificare
supremad ti ahtari aberatsii, ama calitatea, tsi pand tu dzuua
di adza putu di armasi criteriul esentsial di evaluare. Sigura
suntu creatsii moderne di mari calitate. Cata aclo va s-na
minduim. Shtiu cd nu pot s-am pisti pi barnurli di tora sh ma
ptsan pi atseali tsi yin, tsi suntu cu mintea pi ponj. Canda
s-arupsird di dip di fumeili a lor, canda nu suntu fciorlji a
parintsdlor sh-a papanjlor a lor, suntu tut cama xenj di
arazga a lor. Sh a parintsalor nu 14 yini zori cd a lor fciori
nitsi nu shtiu cum easti und poezii buna? Ca nu shtiu
s-aleagd zboarali dit un textu, nu mata dzac di minduierli tsi
li aspuni? Nu shtiu ei cd aesti minduieri agiutd? Nu
duchescu ¢i aclo 1u suntu 1dei, aclo tsa caftd omlu mintea?
Nu achicasescu cum potii dunjeaua di ascultd ahtari
chirdturi. Sh-minduiescu nu mash la muzica armaneasca tsi
lo di s-aspardzi ama sh la muzica di club, di carciumi, di
zaiafets, canda bana aesta easti mash chefi. Canda altu tsiva
nu shtiu, sh-dealihea easti ca nu shtiu, cultura nu mata easti
la moda, ni cultura muzicala, ni literatura, ni arta, ni averlu.

Ama nitsi nu va s-mutrim ahatii alargu, mash s-na
minduim la cantitsli tsi s-cintd la numti. Azvarna, fard
arada, fard s-aleagd cantitsli shi s-li cantd atseali naima
aleapti, ritmolu cadt cama ayonja canda ni avinid vara
sh volumlu céat cama cu sild canda him surdza. Canticlu la
numtd nu mata-lj tinjiseashti numtarlji. Moabetea poati
s-tindd multu. Va mash s-duschim ca nu va s-adram nitsi un
compromis cu muzica a noastrd, cid ea easti parti di
identitatea sh reprezentarea a noastra, ea aspuni tsi sh cum
him. Ea easti naima limpida forma di expresivitate prit cari
s-veadi tut tsi minduim.



